
mehormatin iboe Bapanja, dari masi idoep sampe tjoekoep, belon taoe bikin urang toewanja kesel hati, itoe waktoe iboenja sakit karas, dia djaga sampe betoel, sampe iboenja meningal doenia, dengan soedjoet djaga iboenja, poenja koeboeran, tiada tace keramas, dan tiada taoe waktoenja sijang hari malem, dia toengoein di koeboeran iboenja ambilin tana oeroek bikin tingi, di samping koeboeran, dia berdiriken satoe goeboek.

Itoe waktoe ada satoe kawan orang memboeroe binatang oetan, kaget satoe petou (kelintji posti) lari masoek kedalem goeboek itoe, lantas itoe orang berame pada madjoe maoe menaradjang, di dalem goeboek itoe akan tjari itoe petou.

Dan HOWA TJOE, lantas keloewar beloetoet di depan orang memboeroe, minta djangan di gangoe dari iboenja poenja tempat.

Dan itoe orang liat begitoe tiada berani gangoe, lantas tingal pegi, itoe, potou jsenboeni didalam goeboek itoe, dan orang kampoeng itoe kiri kanan, dapat taoe HOWA TJOE poenja kelakoean, dengan soengoe hati bisa djaga merawatin iboenja poenja koeboeran, dari idoep sampe mati, saijang iboenja, tiada ada beda, masing-masing orang pada masoeken soerat kapada Assisten Residen tjina bri taoe, HOWA TJOE, poenja kelakoean, ada oehauw.

Koetika Di belakang kali ada sekawan belandar pogi datang liwat di sitoe, di mana goeboeknja, itoe belandar ada niatin maoe gangoe, tapi kanan kiri kawan nja bilang taoe, kita orang djangan gangoe HAUW TJOE poenja tampat, kita misti toeloeng dia satoe orang poenja djiwa, sebab itoe orang berhati tjinta oleh orang toewanja maka haroes di taro hormat satoe anak HAUW TJOE.

